
1. Կարգավորման ենթակա խնդիրը և իրավական ակտի ընդունման աանհրաժեշտությունը.
Նախագծի ընդունումը պայմանավորված է 2025 թվականի պետական բյուջեով նախատեսված «1239 Հիպոթեքային վարկի վճարված տոկոսների գումարի վերադարձ» ծրագրի «11001 Հիպոթեքային վարկի վճարված տոկոսների գումարների վերադարձ» միջոցառման գծով ծախսերը պատշաճ իրականացնելու անհրաժեշտությամբ:
2025 թվականի հունվարի 1-ից ուժի մեջ են մտել հիպոթեքային վարկի տոկոսների մարմանն ուղղվող եկամտային հարկի վերադարձի համակարգի սահմանափակումները Երևան քաղաքի վարչական տարածքում գտնվող և կառուցվող անշարժ գույքերի հետ կապված: Նշված հանգամանքով պայմանավորված 2024 թվականի վերջին ամիսներին արձանագրվել է վարկառուների (համավարկառուների) կտրուկ աճ, որը հանգեցրել է վերադարձման ենթակա գումարների ծավալի սպասվածից ավել աճի, որով էլ պայմանավորված անհրաժեշտություն է առաջացել 2025 թվականի երկրորդ եռամսյակում նախատեսել լրացուցիչ միջոցներ վերադարձման գործընթացը իրականացնելու համար (ծրագրից օգտվող շահառուների թվաքանակը 2025 թվականի ապրիլ ամսին կազմել է 53 115, մինչդեռ 2024 թվականի հոկտեմբեր ամսին նշված անձանց թվաքանակը կազմել է 44 145, իսկ 2025 թվականի հունվարին` 47 420):
2. Ընթացիկ իրավիճակը.
2025 թվականի երկրորդ եռամսյակում նախատեսված էր 22,945.0 մլն դրամ միջոցներ հիպոթեքային վարկի գծով տոկոսների վերադարձման գործընթացը իրականացնելու համար, որոնք 18.05.2025թ. դրությամբ գրեթե ամբողջությամբ սպառված են (չօգտագործված մնացորդը կազմում է ընդամենը 11.7 մլն դրամ): Միաժամանակ, հարկային մարմնի տեղեկատվական շտեմարանում առկա տվյալների համաձայն հարկային մարմնում գրանցված են ծրագրից օգտվող շուրջ 4200 շահառուներ, որոնք 2025 թվականի առաջին եռամսյակի համար գումարի վերադարձի դիմումներ դեռևս չեն ներկայացրել:
ՀՀ կառավարության 05.10.2017թ. N 1321-Ն և 19.02.2015թ. N 205-Ն որոշումներով նախատեսված է, որ վերադարձի դիմումը ներկայացվելուց հետո եկամտային հարկի վերադարձման մերժման հիմքերի բացակայության դեպքում հաջորդող երեք աշխատանքային օրվա ընթացքում վերադարձվող գումարը փոխանցում է վարկառուների (համավարկառուների) բանկային հաշվին: Այսպիսով ստացվում է, որ վարկառուների և համավարկառուների կողմից դիմումների ներկայացման դեպքում Կառավարության որոշումներով սահմանված ժամկետում հնարավոր չի լինելու համապատասխան գումարները փոխանցել վերջիններիս բանկային հաշիվներին: 
Միաժամանակ հաշվի առնելով, որ դեռևս շուրջ 4200 վարկառուների (համավարկառուներ) կարող են դիմել և 2025 թվականի ապրիլ ամսին մեկ վարկառուին (համավարկառուին) բաժին ընկնող վերադարձված գումարը միջինում կազմում է 410,606.0 դրամ, ուստի դիմումների հետագա ընթացքը ապահովելու համար անհրաժեշտ է 1,722,000.0 հազար դրամի (4200* 410 հազար դրամ) լրացուցիչ միջոցներ: 
Առևտրական (առք ու վաճառքի) գործունեություն իրականացնող շրջանառության հարկ վճարող տնտեսավարող սուբյեկտների աջակցության տրամադրման համար ՀՀ կառավարությունը 10.04.2025թ. N 400-Ն որոշմամբ 2025 թվականի առաջին կիսամյակում նախատեսվել էր 3,656,250.0 հազար դրամ:
ՀՀ կառավարության 27.02.2025թ. N 222-Ն որոշմամբ 2025 թվականի առաջին եռամսյակի համար աջակցությունից օգտվելու համար դիմումները շրջանառության հարկ վճարող տնտեսավարող սուբյեկտները կարող էին ներկայացնել մինչև սույն թվականի մայիսի 10-ը: Այսպիսով, դիմումների համար նախատեսված վերջնաժամկետը արդեն իսկ ավարտվել է և ըստ էության աջակցության ստացման համար նոր դիմումներ չեն կարող ներկայացվել: Միաժամանակ, արդեն իսկ ներկայացված դիմումներով աջակցության համար 2025 թվականի առաջին կիսամյակում նախատեսված միջոցները ամբողջությամբ չեն օգտագործվելու, ուստի առաջարկվում է աջակցության համար նախատեսված միջոցներից 1,722,000.0 հազար դրամ գումարը ուղղել հիպոթեքային վարկի գծով գումարների վերադարձման գործընթացը ապահովելու համար` 2025 թվականի պետական բյուջեում եռամսյակային վերաբաշխում իրականացնելու միջոցով:
3. Կարգավորման նպատակը.
Նախագծով առաջարկվում է Կոմիտեի «1239 Հիպոթեքային վարկի վճարված տոկոսների գումարի վերադարձ» ծրագրի «Հիպոթեքային վարկի վճարված տոկոսների գումարների վերադարձ» միջոցառման և «1241 Առևտրական (առք ու վաճառքի) գործունեություն իրականացնող շրջանառության հարկ վճարող տնտեսվարող սուբյեկտներին աջակցության տրամադրում» ծրագրի «12001 Առևտրական (առք ու վաճառքի) գործունեություն իրականացնող շրջանառության հարկ վճարող տնտեսվարող սուբյեկտներին աջակցության տրամադրում» միջոցառման միջև կատարել 1,722,000.0 հազար դրամի չափով միջեռամսյակային վերաբաշխումներ:
Նախագծի ընդունման դեպքում ՀՀ պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում, ինչպես նաև Նախագծով առաջարկվող նվազեցումների արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա:
4. Ակնկալվող արդյունքը.
	Հիպոթեքային վարկի սպասարկման համար վճարված տոկոսների գումարների չափով վարձու աշխատողների, անհատ ձեռնարկատերերի և նոտարների կողմից վճարված եկամտային հարկի գումարների վերադարձի գործընթացի պատշաճ իրականացում ՀՀ կառավարության 05.10.2017թ. N 1321-Ն և 19.02.2015թ. N 205-Ն որոշումներով սահմանված կարգով և ժամկետներում:
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և/կամ այլ ռազմավարություններ։
ՀՀ կառավարության 2019 թվականի դեկտեմբերի 12-ի N 1830-Լ որոշմամբ հաստատված «ՀՀ ՊԵԿ 2020-2024 թվականների զարգացման և վարչարարության բարելավման ռազմավարական ծրագիր»
Կետ - 1.1.17. Հիպոթեքային վարկի սպասարկման համար վճարվող տոկոսների գումարների վերադարձի էլեկտրոնային հարթակ:
6. Նախագծի մշակման գործընթացում ներգրավված ինստիտուտները և անձինք։ 
ՀՀ պետական եկամուտների կոմիտե։

